
Ытла та хитреччĕ ун чух çуркунне,

Саркайăк юрлатчĕ кĕтсе мăшăрне.

Çут уйăх, савса ман пекех, сан çине

Тăкатчĕ тем тĕрлĕ ахах-мерченне.



Сĕм тĕттĕм каçа çутататчĕ куллу,

Сассу илтĕнетчĕ хитре юрă пек,

Савса ман çӳçе ачашлатчĕ аллу,

Çав каç тыткăнларăн мана пĕтемпех.



Çур ĕмĕр ытла унтанпа ман пӳртре

Чуна ăшăтать сан куллу хĕвел пек.

Санран маттурри никам çук тĕнчере,

Саватăп сана çирĕмри каччă пек.

